
Om denne boka
    
Alderdomssjokket.

Åsmund Bjørnstads dikt skildrar sjokket som ein dag tek oss alle. Utan større førebuing må vi tre ut av samfunnet, arbeidet og ansvaret vi som unge blei konfirmerte inn i. For dei fleste ligg alderdomen enno langt der framme, men minkinga er i gang. Med orda frå kong Lear: Vi må gå gjennom å gå bort, liksom å koma hit. Mognad er alt.

Dikta i Konfirmasjon til alderdommen er både humoristiske og kloke, og handlar om å tre inn mellom dei eldre, der det ikkje lenger er mogleg å gå i opptrødde spor.

1.

Som å forlate eit hotellrom –

eg har budd nokre dagar her,

kanskje år, det er så,

men no

ber det heimover.

2.

Når det akselerande hurtigtoget når punktet der

skinnene sluttar

og så lettar, og du,

etter ei udramatisk natt i sovekupeen,

vaknar utkvild på endestasjonen

og stig av og ser vente

din kjære du aldri kjende.

ÅSMUND BJØRNSTAD PÅ SAMLAGET

Innlandskap. Dikt. 1994

Flyttesjau. Dikt. 1997

Tony Harrison: v. og andre vers. Utval, gjendikting og forord

ved Åsmund Bjørnstad. 1998

Gras. Dikt. 2006

Rainer Maria Rilke: Sonettane til Orfeus. Gjendikting og etterord ved Åsmund Bjørnstad. 2013

Åkeren på Manhattan. Dikt. 2018

